
 

  

 

                 
ᐊᑐᓕᖅᑎᑕᐅᓂᖏᑦ ᓄᓇᕐᔪᐊᒥᑦ ᐊᔾᔨᒌᓕᖅᑎᓯᒪᔪᓄᑦ ᓇᓗᓇᐃᔭᐃᓂᖕᓂᑦ ᑎᑎᖅᑭᖅᓱᖕᓂᖕᒧᓪᓗ ᐃᓚᐅᕈᑎᓕᖕᓂᑦ 

(GHS) ᐃᖅᑲᓇᐃᔭᕐᕕᖕᒥᑦ ᐅᓗᕆᐊᓇᖅᑐᓄᑦ ᑐᓴᐅᒪᔾᔪᑎᑦ ᐊᔾᔨᒌᓕᖅᑎᓯᒪᔪᓂᑦ ᑲᓇᑕᐅᑉ ᐃᓚᐅᕈᑎᓄᑦ 

ᐅᓗᕆᐊᓇᖅᑐᓂᑦ ᑐᓴᐅᒪᔾᔪᑎᓂᑦ ᐊᓯᖏᓐᓄᓪᓗ ᓄᓇᕐᔪᐊᒥᐅᓂᑦ ᐊᕕᒃᑐᖅᓯᒪᔪᓂᑦ.  

 

ᓂᐅᕕᐊᒃᓴᖃᓲᖑᕕᑦ? 

ᑲᓇᑕᒥᑦ, ᓂᐅᕕᐊᒃᓴᖃᓲᖅ ᑭᓇᐅᑐᐃᓐᓇᐅᕗᑦ ᓂᐅᕕᐊᒃᓴᖃᓲᑦ ᐅᓗᕆᐊᓇᖅᑐᓕᖕᓂᑦ ᐊᓯᖏᓐᓄᑦ ᑎᒥᐅᔪᓄᑦ. ᓂᐅᕕᐊᒃᓴᖃᓲᑦ 

ᐃᓚᖃᖅᑐᑦ ᓴᓇᓲᓂᑦ, ᓇᒃᓯᐅᔾᔨᓲᓂᑦ, ᐊᐅᓪᓚᖅᑎᑦᑎᓲᓂᒡᓗ ᐅᓗᕆᐊᓇᖅᑐᓕᖕᓂᑦ. 

 

ᓂᐅᕕᐊᒃᓴᖃᖅᐸᒃᑎᐅᓗᑎᒃ ᒪᓕᒋᐊᖃᖅᑕᖃᖅᐳᑎᑦ ᐃᓗᐊᓂᑦ ᐃᖅᑲᓇᐃᔭᕐᕕᖕᒥᑦ ᐅᓗᕆᐊᓇᖅᑐᓄᑦ  

ᑐᓴᐅᒪᔾᔪᑎᑦ 2015−ᒥᑦ 

ᓂᐅᕕᐊᒃᓴᖃᖅᐸᒃᑐᓕᒫᑦ ᒪᓕᒋᐊᓖᑦ ᐊᑐᖅᑕᐅᔭᕆᐊᓕᖕᓂᑦ ᐅᓗᕆᐊᓇᖅᑐᓕᖕᓄᑦ ᐱᖁᔭᒥᑦ (HPA) ᐅᑯᓂᖓᓗ ᐅᓗᕆᐊᓇᖅᑐᓕᖕᓄᑦ 

ᒪᓕᒋᐊᓖᑦ (HPR), ᐱᓕᕆᐊᖑᔪᑎᒍᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓂᑦ ᑲᓇᑕᒥᑦ. ᓇᒃᓯᐅᔾᔨᓲᑦ ᐅᓗᕆᐊᓇᖅᑐᓕᖕᓂᑦ ᐊᑐᖅᑕᐅᔪᓂᑦ 

ᐃᖅᑲᓇᐃᔭᕐᕕᖕᒥᓂᑦ ᐊᐅᓚᑕᐅᒋᕗᑦ ᑕᒪᑐᒧᖓ ᒪᓕᒐᓕᕆᓂᖕᒧᑦ. ᑲᓇᑕᒥᐅᑕᐅᓗᓂ ᓂᐅᕕᐊᒃᓴᖃᖅᑎᐅᓗᓂ ᐅᓗᕆᐊᓇᖅᑐᓕᖕᓂᑦ 

ᐃᒪᐃᑦᑕᕆᐊᖃᖅᐳᑎᑦ: 

 ᓇᓗᓇᐃᕐᓗᒋᑦ ᐱᖁᑎᓯ ᐅᓗᕆᐊᓇᖅᑐᖃᖕᒪᖔᖏᑦ; 

 ᖃᐅᔨᓇᓱᒡᓗᒋᑦ ᐅᓗᕆᐊᓇᑦᑐᑦ ᓇᓕᐊᖑᖕᒪᖔᖏᑦ ᐊᔾᔨᒌᙱᓐᓂᖏᑎᒍᑦ ᐊᑐᐃᓐᓇᐅᔪᓕᒫᓂᑦ ᐅᓗᕆᐊᓴᖅᑐᑦ 

ᑎᑎᖅᑲᖏᓐᓂᑦ. ᕿᒥᕐᕈᓗᒋᑦ ᐃᓚᕈᓘᔭᖏᑦ ᐃᓗᓕᖏᓪᓘᓐᓃᑦ ᖃᐅᔨᓴᕐᓗᒋᓪᓗ ᑭᓱᖃᖕᒪᖔᖏᑦ ᐃᖅᑲᓇᐃᔭᕐᕕᖕᒥᑦ 

ᐅᓗᕆᐊᓇᖅᑐᓄᑦ ᑐᓴᐅᒪᔾᔪᑎᓂᑦ ᒪᓕᒃᑕᐅᔭᕆᐊᓕᖕᓂᑦ ᓇᓗᓇᐃᔭᖅᓯᒪᔪᑦ ᐅᓗᕆᐊᓇᖅᑐᓕᖕᓂᑦ ᒪᓕᒋᐊᓕᖕᓂᑦ 

(ᐃᖅᑲᓇᐃᔭᕐᕕᖕᒥᑦ ᐅᓗᕆᐊᓇᖅᑐᓄᑦ ᑐᓴᐅᒪᔾᔪᑎᑦ 2015);  

 ᐋᖅᑭᒃᓱᐃᓗᑎᒃ ᐱᓗᑎᒡᓘᓐᓃᑦ ᒪᕐᕈᐃᓕᖓᔪᑎᒍᑦ (ᖃᓪᓗᓈᑎᑐᑦ/ᐅᐃᕖᑐᑦ) ᓂᐅᕕᐊᒃᓴᖃᖅᐸᒃᑑᑉ ᑎᑎᕋᖏᓐᓂᑦ 

ᐊᑦᑕᖕᓇᖅᑕᐃᓕᒪᓂᖕᒧᑦ ᑎᑎᖅᑲᓂᒡᓗ; 

 ᐃᓕᓗᒋᑦ ᓂᐅᕕᐊᒃᓴᖃᖅᐸᒃᑑᑉ ᑎᑎᕋᖏᑦ ᐅᓗᕆᐊᓇᖅᑐᓕᖕᓄᑦ; 

 ᓂᐅᕕᖅᑐᑦ ᐱᑎᓪᓗᒋᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᑎᑎᖅᑲᓂᑦ ᐅᓗᕆᐊᓇᖅᑐᓕᖕᓂᑦ ᓂᐅᕕᖅᑕᖏᓐᓂᑦ. 

ᑎᑎᕋᕐᓗᒋᓪᓘᓐᓃᑦ ᖃᕆᑕᐅᔭᒃᑯᓪᓘᓐᓃᑦ ᓴᓇᓗᒋᑦ; 

 ᐋᖅᑭᒡᓗᒋᑦ ᐱᓯᒪᓗᒋᓪᓗ ᑎᑎᖅᑲᑦ, ᐃᓚᐅᓗᒋᑦ ᐊᔾᔨᖏᑦ ᑎᑎᕋᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᑎᑎᖅᑲᓂᒡᓗ, 

ᐊᒻᒪᓗᑦᑕᐅᖅ ᓂᐅᕕᖕᓂᖕᒧᑦ ᒥᒃᓵᓄᑦ ᓇᓕᖅᑲᖏᑦ. ᑖᒃᑯᐊ ᑎᑎᖅᑲᐃᑦ ᐊᑐᐃᓐᓇᐅᑎᑦᑕᕆᐊᓕᒃᑎᑦ ᑐᒃᓯᕌᖑᒃᐸᑕ 

ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓄᑦ ᑲᓇᑕᒥᑦ ᐅᑭᐅᖅᑕᖅᑐᒥᓪᓘᓐᓃᑦ ᐊᑦᑕᖕᓇᖅᑕᐃᓕᒪᔪᓕᕆᔨᒧᑦ/ᐅᔭᕋᖕᓂᐊᕐᕕᖕᒥᑦ 

ᖃᐅᔨᓴᖅᑎᒧᑦ; 

 ᓄᑖᙳᕆᐊᖅᐸᒡᓗᒋᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᑎᑎᖅᑲᓯ ᑎᑎᕋᓪᓗ ᐅᓪᓗ 90 ᐊᒻᒪᓗ 180 ᐅᓗᐊᓂᑦ, ᒪᓕᒡᓗᒋᑦ, 

ᐅᔾᔨᕈᓱᓕᕈᕕᑦ “ᓄᑖᓂᑦ ᑎᑎᖅᑲᓂᑦ” (ᓲᕐᓗ, ᑐᓴᐅᒪᔾᔪᑎᑦ ᐊᓯᔾᔩᔪᑦ ᖃᓄᐃᑦᑑᓂᖓᓂᑦ ᐅᓗᕆᐊᓇᖅᑐᓕᐅᑉ 

ᖃᓄᕐᓘᓐᓃᑦ ᓴᐳᒻᒥᔪᓐᓇᖕᒪᖔᑦ ᐅᓗᕆᐊᓇᖅᑐᓕᖕᓂᑦ ᐃᓚᖃᖅᑐᓂᑦ); ᐊᒻᒪᓗ 

 ᓇᓗᓇᐃᔭᕐᓗᒋᑦ ᑐᓴᐅᒪᔭᒃᓴᑦ ᓴᖅᑭᔮᕆᐊᓕᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᑎᑎᖅᑲᓂᑦ ᐊᑦᑕᖕᓇᖅᑕᐃᓕᒪᔪᓕᕆᔨᒻᒪᕆᖕᒧᑦ 

ᐋᓐᓂᐊᖃᖅᑕᐃᓕᒪᔪᓕᕆᔨᒻᒪᕆᖕᒧᓪᓘᓐᓃᑦ ᑐᐊᕕᖕᓇᖅᑐᖃᖅᑎᓪᓗᒍ. 

ᐱᔭᐅᔪᑦ ᐅᕙᙵᑦ: Technical Guidance on the HPA/HPR WHMIS 2015 Supplier Requirements Phase 1, 

CCOHS http://www.ccohs.ca/oshanswers/chemicals/whmis_ghs/general.html 

 
 

ᓂᐅᕕᐊᒃᓴᖃᖅᐸᒃᑐᓄᑦᐊᑐᒐᒃᓴᑦ

 

ᐃᖅᑲᓇᐃᔭᕐᕕᖕᒥᑦ  
ᐅᓗᕆᐊᓇᖅᑐᓄᑦ ᑐᓴᐅᒪᔾᔪᑎᑦ 


